
Ein nevndarlimur í SEV 
fær 6.306 krónur um mán­
aðin í fastari samsýning.

Tað upplýsir SEV.
Sum tað sæst í aðrari 

grein, heldur Kári E. 
Jacobsen, kommunu­
stýrislimur í Runavík, at 
kommunurnar eiga at 
endurskoða nevndarsam­
ansetingina í SEV.

Í hesum sambandi 
nevndi hann, at sum nú er, 
eru nevndarlimirnir í SEV 
ikki annað enn ein partur 
í eini vanligari telving, tá 
ið bý- og bygdaráð verða 
skipað.

Sostatt eru eingi før­
leikakrøv til nevndarlim­
irnar.

Hann helt eisini, at vit 
eiga at kalla ein spaka 
fyri ein spaka og tískil 
staðfesti hann eisini, at 
ein nevndarsessur í SEV, 
er tað best lønandi sessur, 

ein kommunustýrislimur 
yvirhøvur kann fáa.

Stjórin í SEV, Hákun 
Djurhuus, upplýsir, at ein 
nevndarlimur í SEV fær 
6.306 krónur í fastari sam­
sýning um mánaðin.

Nevndarformaðurin 
fær tvær ferðir so nógv, 
ella 12.612 krónur um mán­
aðin.

Umframt føstu sam­
sýningina, fáa nevndar­
limirnir harafturat eisini 
fundarpengar fyri hvønn 
fund, nevndin hevur. 

Tað er minst ein nevnd­
arfundur um mánaðin. 
Men fundirnir eru drúgv­
ir og nevndarlimir fáa 
rúgvismikið tilfar at gjøg­
numganga upp undir 
hvønn fund

Tískil fáa nevndarlimir 
1575 krónur í samsýning 
fyri hvønn fund.

6306
krónur

Á nýggjárinum verður 
tað tvær ferðir so dýrt hjá 
nýggjum brúkarum at 
binda í hjá SEV, sum tað er 
nú.

Tað varð samtykt á 
eykaaðalfundi í SEV frígg­
jadagin.

Í nógv ár hevur tað 
kostað einar 2.500-4.000 til 
krónur hjá einum vanligum 
brúkara at fáa SEV at leggja 
streym inn í bústaðin, 
neystið o.s.fr., alt eftir, 
hvussu nógv skal leggjast 
inn.

Men á nýggjárinum 
hækkar íbindingargjaldið 
upp í einar 10.000-13.000 
krónur fyri hvørja innlegg­
ing.

Á aðalfundinum hildu 
summi, at hetta er ein 
ógvuslig hækking í einum.

Men tað hildu tey í 
leiðsluni í SEV ikki.

Tey hildu, at hjá einum, 
sum byggir sær hús fyri 
milliónaupphædd,  er tað 
ikki íbindingargjaldið til 
SEV, sum ger tann stóra 
munin.

Leiðslan í SEV sigur, at 
íbindingargjaldið hevur 
verið óbroytt í nógv ár og 
felagið er nú í teirri støðu, 
at tað hevur hall av at 
leggja streym inn til fólk , 
tí innleggingin kostar meiri 
enn brúkarin rindar.

Og sum støðan er nú, 
skal tað hallið bara leggjast 
á vanliga streymprísin 
ístaðin,

So tá ið íbindingargjaldið 
hækkar, er tað ein roynd 
hjá SEV at leggja kostnaðin, 
har hann veruliga er.

Íbindingar­
gjaldið hjá 
SEV verður 
tvífaldað

Privatur streymur
Ongin sigur, at fíggingin fyri atr útbyggja varandi orku í Føroyum, partú skal koma úr landskassanum ella frá 

SEV. Hon kann eisini koma frá privatum fyritøkum, sigur Jákup Suni Laritsen, nevndarformaður í SEV 

Serfrøðingar bjóða leiðsluni í SEV av

at verða mannað við einum 
løgfrøðingi, einum verkfrøð­
ingi við sterkstreymi sum 
sergrein og einum fíggjar­

frøðingi.
- Ein slík nevnd kann 

geva leiðsluni mótspæl, sigur 
Dánjal Vang.

Mótspæl
- Eg spyrji meg sjálvan, hvønn førleika nevndarlimir 

í SEV hava at viðgerða stórar  tekniskar og 
fíggjarligar spurningar, sigur Kári E. Jacobsen, 

sum sjálvur hevur verið næstformaður í SEV


